
పూని నిత్యవ్రతంబుగ నాఱు నెలలు

శ్రీనివాసార్చనల్ సేయుచు నుండ



శ్రీనివాసుండు శంఖణునకుఁ బ్రత్యక్షంబై వరంబులొసఁగుట.



నొకవేళ కోటిసూర్యోదయదీప్తి

ప్రకటితంబై నట్ల పదివేలకోట్లు 1680

మెఱుపు లొక్కెడఁ గూడి మెఱసినయటుల

మెఱయుచు రత్ననిర్మితమైన యొక్క

దివ్యవిమానంబు దేదీప్యమాన

భవ్యప్రభలు నభోభాగంబు నిండ

నా సరోవరతరంగాంతరంబునను

భాసురాంబురుహాంబుపటలి బాపుకొని

వెడలె దేవగణంబు విస్మయం బొందె

తొడివడ నైలింప దుందుభుల్ మ్రోసె

వన్నెమీరగ పుష్పవర్షంబు గురిసె

కిన్నరగంధర్వగీతముల్ నెగడె 
1690

నచ్చరల్ నర్తించి రాగమోక్తులను

.... ...... ....... ......  ...... ..... ......

హరి చతుర్భుజుఁడు హేమాంబరధరుఁడు

కరధృతశంఖచక్రగదాయుధుండు

కమలాయతాక్షుండు కౌస్తుభాంచితుఁడు

సమదనీలాంబుదశ్యామగాత్రుండు

శ్రీవత్సచిహ్నుండు శ్రీకాంతుఁ డపుడె

ఆవిమానంబున నావిర్భవించె

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

